
				এই পাতাটির মুদ্রণ সংশোধন করা প্রয়োজন। 
ফ্রান্সে রাষ্ট্রবিপ্লব
১৭৮৯ অব্দের পর হইতে প্রায় ২৬ বৎসর কাল সমগ্র যুরোপের ইতিহাস ফ্রান্সের ইতিহাসের সহিত সংশ্লিষ্ট। ঐ বৎসর সুপ্রসিদ্ধ ফরাসী রাষ্ট্রবিপ্লব আরম্ভ হয় এবং সেই মহাবিপ্লবতরঙ্গে সমস্ত যুরোপ মহাদেশ নিমগ্ন-প্রায় হইয়া উঠে। সুতরাং যুরোপের ভূপতিবর্গ আত্মরক্ষার জন্য ফ্রান্সের বিরুদ্ধে অস্ত্রধারণ করেন এবং অতি কষ্টে অজস্ৰশোণিতক্ষয়ের পর শত্রুদমন করিয়া অব্যাহতি পান। নিয়ে এই প্রসিদ্ধ ঘটনা সবিস্তর বর্ণিত হইতেছে।
পুরাকালে গল দেশ রোমানদিগের অধিকারে ছিল এবং তািত্রত্য কেল্টজাতীয় অধিবাসীরা রোমানদিগের ভাষা ও রীতিনীতি শিক্ষা করিয়াছিল। শেষে বর্বর জাতিগণ রোম সাম্রাজ্যের অধিকাংশ আত্মসাৎ করে এবং সেই সময়ে ফ্রাঙ্ক জাতি গল অধিকার করিয়া সেখানে বাস করিতে থাকে। ইহাদিগের নামানুসারে গল দেশ ফ্রান্স নামে অভিহিত হয়। কালক্রমে ইহারা বিজিতদিগের সহিত মিশিয়া যায় এবং তাহদের ভাষা, ধর্ম্ম ও সভ্যতা অবলম্বন করে। বলবীর্য্যে ফ্রাঙ্কের এংগ্লোসাক্সিনদিগের অপেক্ষা, কোন অংশে নূ্যন ছিল না।
ইংল্যাণ্ডের ন্যায়। এখানেও সৈনিক-ভূম্যধিকার-প্রথা প্রচলিত ছিল এবং রাজাকে প্রজার মতানুসারে রাজকার্য্য নির্বাহ করিতে হইত। কিন্তু ইংল্যাণ্ডে যেমন সমগ্র প্রদেশ অতি প্রাচীন সময়ে এক রাজার অধিকারে যায়, ফ্রান্সে সেরূপ হয় নাই। তৎকালে

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৬:১৮টার সময়, ৩০ জুন ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

